
№ Asosiy ma’lumotlar va 
talablar nomi Ma’lumotlar va talablar mazmuni

1 Tashkilotchi/Buyurtmachi “Biznesni rivojlantirish banki” ATB

2 Bajariladigan ish yoki 
ko‘rsatiladigan xizmat nomi

“BRB mobil” ilovasi orqali jismoniy shaxslarga hamda “Biznes 
24/7” ilovasi orqali yuridik shaxslarga onlayn ajratiladigan 
kreditlar (portfel)ni kredit qaytmaslik xataridan sug‘urtalash 
xizmatini xarid qilish.

3 Tanlov savdolarini o‘tkazish 
uchun asos

- O‘zbekiston Respublikasining 2021-yil 22-apreldagi “Davlat 
xaridlari to‘g‘risida”gi O‘RQ-684-son Qonuni;
- O‘zbekiston Respublikasi Vazirlar Mahkamasining 2022-yil 
20-maydagi 276-son qarori bilan tasdiqlangan nizom;
- Bank Boshqaruvining 2025-yil 11-dekabrdagi 155/4-son qarori 
bilan tasdiqlangan “Biznesni rivojlantirish banki” ATB tizimida 
xaridlarni amalga oshirish tartibi;
- Bank Boshqaruvining 2026-yil 25-sentabrdagi 95/3-sonli qarori 
8-bandiga muvofiq, Raqamli biznes departamentiga (E. 
Abduraxmanov) mazkur qaror asosida jismoniy va yuridik 
shaxslarga ajratiladigan ta’minotsiz onlayn kreditlar bo‘yicha 
kreditlarning qaytmaslik xavfini har oylik portfel sug‘urtasi 
asosida bank mablag‘lari hisobidan sug‘urtalashni tashkil etish 
vazifasiga asosan.

4 Buyurtmachi manzili 100011, Toshkent sh., A. Navoiy ko‘ch., 18-A

5 Moliyalashtirish manbai “Biznesni rivojlantirish banki” ATBning o‘z mablag‘lari 
hisobidan.

6
Sug‘urtalanadigan kredit 
portfeli hamda sug‘urta 
summasi

Sug‘urta qoplamasi quyidagi ikki yo‘nalish bo‘yicha 
ajratiladigan onlayn kreditlarga tatbiq etiladi:
a) jismoniy shaxslar — “BRB mobil” ilovasi orqali 
ajratiladigan kreditlar, jami 250 000 000 000,0 (ikki yuz ellik 
milliard) so‘mgacha;

b) yuridik shaxslar — “Biznes 24/7” ilovasi orqali ajratiladigan 
kreditlar, jami 100 000 000 000,0 (yuz milliard) so‘mgacha.
Jami kredit portfeli — 350 000 000 000,0 (uch yuz ellik 
milliard) so‘m. Har bir yo‘nalish bo‘yicha limitlar alohida 
hisobga olinadi.
Kredit portfelining 50 foiz qismi (175 000 000 000,0 so‘m) 125 
foizlik qoplama bilan portfel sug‘urtasi asosida sug‘urtalanadi. 
Portfel sug‘urtasi har bir kredit bo‘yicha nomma-nom amalga 
oshiriladi va har bir kredit bo‘yicha sug‘urta summasi sug‘urta 
reyestri (polis)da alohida ko‘rsatiladi.
Jami sug‘urta summasi 218 750 000 000,0 (ikki yuz o‘n sakkiz 
milliard yetti yuz ellik million) so‘mdan oshmasligi lozim, shu 
jumladan: jismoniy shaxslar bo‘yicha — 156 250 000 000,0 
so‘mgacha, yuridik shaxslar bo‘yicha — 62 500 000 000,0 
so‘mgacha.

7 Sug‘urta hodisasi

Sug‘urta davrida sug‘urtalangan kredit bo‘yicha qarzdorning 
(jismoniy yoki yuridik shaxsning) to‘lov majburiyatlarini 
bajarmasligi yoki lozim darajada bajarmasligi natijasida kredit 
to‘lovlarining (asosiy qarz va foizlar) 30, 60 va 90 kalendar 
kundan ortiq muddatga kechikishi hamda kreditning NPL 
(muammoli kredit) toifasiga o‘tishi sug‘urta hodisasi 
hisoblanadi.
Tovon har bir kredit kesimida quyidagi bosqichlarda ketma-ket 
to‘lanadi:
a) 30+ — muddati o‘tgan birinchi oylik to‘lov summasi (asosiy 
qarz va foiz);
b) 60+ — muddati o‘tgan ikkinchi oylik to‘lov summasi (asosiy 
qarz va foiz);
c) 90+ (kredit NPL toifasiga o‘tganda) — kredit bo‘yicha qolgan 
qarzdorlik summasi, 50 foizlik limit qoldig‘i doirasida.
Tovon summasi quyidagi formula asosida hisoblanadi: Tovon = 
min (muddati o‘tgan qarzdorlik (asosiy qarz, foiz va penya); 
kredit summasi × 50% − avval to‘langan tovonlar). Barcha 
bosqichlar bo‘yicha jami tovon kredit summasining 50 foizidan 
(foiz va penyalarni hisobga olmaganda) oshmaydi. Agar kredit 
qarzdorligi qoldig‘i kredit summasining 50 foizidan kam bo‘lsa, 
sug‘urtalovchi qarzdorlikni to‘liq to‘lab beradi.
Ilovalar orqali uchinchi shaxslar tomonidan firibgarlik (frod) 
yo‘li bilan, shu jumladan qarz oluvchining shaxsiy 
ma’lumotlaridan noqonuniy foydalanilgan holda ajratilgan 
kreditlar ham sug‘urta qoplamasiga kiradi. Bunday holatlarda 
Sug‘urtalovchi qaytarilmagan kredit qarzdorligining 50 (ellik) 
foizini umumiy 50 foizlik limit doirasida Bankka to‘lab beradi. 
Frod holati huquqni muhofaza qiluvchi organlarga murojaat 
qilinganligini tasdiqlovchi hujjat (ariza qabul qilinganligi 
to‘g‘risidagi ma’lumotnoma yoki jinoyat ishi qo‘zg‘atilganligi 
to‘g‘risidagi qaror) hamda Bankning xizmat tekshiruvi xulosasi 
bilan tasdiqlanadi. Sug‘urtalovchi ushbu hujjatlarni ko‘pi bilan 
10 bank ish kuni ichida ko‘rib chiqadi va tovonni 15-bandda 
belgilangan tartibda to‘laydi.

8 Sug‘urta obyekti

Quyidagi kreditlar bo‘yicha kredit qaytmaslik xatari, shu 
jumladan kredit bo‘yicha asosiy qarz va foiz qarzdorligining 
qaytmaslik xavfi:
a) “BRB mobil” ilovasi orqali jismoniy shaxslarga ajratilgan va 
sug‘urta polisiga kiritilgan kreditlar;
b) “Biznes 24/7” ilovasi orqali yuridik shaxslarga ajratilgan va 
sug‘urta polisiga kiritilgan kreditlar.

9 Sug‘urta davri

Sug‘urta polisi amal qiladigan va sug‘urta kompaniyasining 
sug‘urta shartnomasi bo‘yicha majburiyatlari kuchga ega 
bo‘ladigan vaqt oralig‘i.
Onlayn kreditlar 4 yilgacha muddatga ajratiladi. Har bir kredit 
uning muddatiga mos ravishda sug‘urtalanadi va sug‘urta 
mukofoti ham shu muddatga mutanosib ravishda hisoblanadi.

10 To‘lov sharti

Har oy jismoniy va yuridik shaxslarga ajratilgan kreditlar 
bo‘yicha alohida reyestrlar shakllantiriladi:
a) jismoniy shaxslar reyestrida — qarzdorning F.I.Sh. va 
JShShIRi, kredit summasi va muddati;
b) yuridik shaxslar reyestrida — qarzdor yuridik shaxsning nomi 
va STIRi, kredit summasi va muddati ko‘rsatiladi.
Sug‘urta mukofoti bank tomonidan har oy taqdim etilgan reyestr 
va tomonlar o‘rtasida imzolangan hisob-fakturaga asosan 10 
bank ish kuni ichida to‘lab beriladi.
Sug‘urta tarifi ishtirokchi tomonidan tanlov taklifida sug‘urta 
summasiga nisbatan foizda ko‘rsatiladi. Sug‘urta mukofoti 
quyidagi formula asosida hisoblanadi: Sug‘urta mukofoti = oylik 
reyestrdagi kreditlar bo‘yicha sug‘urta summalari yig‘indisi × 
sug‘urta tarifi. Hisob-kitob davri — bir kalendar oy.
Bank reyestrni hisobot oyidan keyingi oyning 5-sanasiga qadar 
sug‘urtalovchiga yuboradi. Sug‘urtalovchi reyestrni olgan 
kundan boshlab 3 bank ish kuni ichida yozma e’tiroz bildirmasa, 
reyestr qabul qilingan hisoblanadi. Reyestrdagi noto‘g‘ri yoki 
takroriy yozuvlar tomonlar kelishuvi asosida keyingi oy 
reyestrida tuzatiladi va mukofot summasi tegishlicha qayta 
hisoblanadi.
Sug‘urta reyestrlari va boshqa ma’lumotlar sug‘urtalovchiga 
elektron shaklda taqdim etiladi. Sug‘urta mukofoti va sug‘urta 
tovonlari tomonlarning bank hisobvaraqlariga naqd pulsiz, 
elektron tarzda o‘tkaziladi.
Sug‘urta mukofoti kredit muddatiga mos ravishda to‘langan 
bo‘lib, qarzdor kreditni muddatidan oldin to‘liq so‘ndirgan 
taqdirda, sug‘urtalovchi kreditning qolgan (foydalanilmagan) 
muddatiga to‘g‘ri keladigan sug‘urta mukofoti qismini Bankka 
qaytarib beradi. Qaytariladigan summa keyingi oy hisob-kitobida 
chegiriladi yoki Bankning hisobvarag‘iga 10 bank ish kuni 
ichida qaytariladi.

11 Ishtirokchilar uchun talablar

Ishtirokchi quyidagi talablarga javob berishi lozim:
- minimal o‘z kapitali va to‘lov qobiliyati talablariga 
muvofiqligi, auditdan o‘tgan moliyaviy hisobotlari hamda 
reytingga ega qayta sug‘urtalovchi bilan majburiy qayta 
sug‘urtalash shartnomasi (tasdiqlovchi hujjat bilan) mavjudligi;
- kreditlarni sug‘urtalash bo‘yicha tajribaga ega bo‘lishi. 
Ishtirokchining to‘lov qobiliyati, o‘z mablag‘lari, amaldagi 
sug‘urta majburiyatlari hajmi (mazkur shartnoma bo‘yicha 
majburiyatlarni hisobga olgan holda), qayta sug‘urtalash qamrovi 
va so‘nggi 3 yildagi tovon to‘lash tarixi tanlov hujjatlarida 
belgilangan mezonlar asosida baholanadi;
- bankning affillangan shaxsi emasligi;
- soliq qarzdorligi yo‘qligi va insofsiz ijrochilar reyestrida 
mavjud emasligi;
- sug‘urta faoliyatini amalga oshirish uchun 14-klass bo‘yicha 
amaldagi litsenziyaga ega bo‘lishi (litsenziya tanlov 

o‘tkaziladigan va shartnoma tuziladigan sanada to‘xtatilmagan 
yoki bekor qilinmagan bo‘lishi);
- tan olingan reyting agentligi tomonidan berilgan milliy reytingi 
kamida “uzA” yoki xalqaro reytingi kamida “BBB” darajasida 
bo‘lishi;
- agar Sug‘urtalovchining milliy yoki xalqaro reyting darajasi 
shartnoma muddati davomida belgilangan minimal 
ko‘rsatkichdan (“uzA” yoki “BBB”) pastga tushsa yoki reyting 
agentligi tomonidan salbiy tomonga o‘zgartirilsa, Bank ushbu 
holat aniqlangan kundan boshlab Sug‘urtalovchini 5 (besh) 
kalendar kun oldin yozma ravishda ogohlantirgan holda Bosh 
kelishuv shartnomasini bir tomonlama muddatidan oldin bekor 
qilish huquqiga ega.
Shartnomaning Bank tashabbusi bilan ushbu asosga ko‘ra bekor 
qilinishi Sug‘urtalovchini shartnoma bekor qilingan sanaga qadar 
shakllantirilgan va sug‘urta polisiga kiritilgan kredit portfeli 
(kreditlar) bo‘yicha sug‘urta javobgarligidan hamda sug‘urta 
tovonlarini to‘lash majburiyatidan ozod etmaydi. 
Sug‘urtalovchining amaldagi polislari bo‘yicha javobgarligi 
kredit shartnomalarining to‘liq muddati tugagunga qadar amalda 
bo‘ladi.

12 Majburiyatlar

- Sug‘urtalovchi bank tomonidan ajratilgan kreditning muddati 
o‘tgan qismini 7-bandda belgilangan tartib, formula va limitlar 
doirasida qoplash majburiyatini oladi;
- Sug‘urtalovchi Sug‘urta shartnomasi va amaldagi Fuqarolik 
kodeksiga muvofiq, sug‘urtalangan kreditlar bo‘yicha bank 
oldida qarzdor bilan birgalikda solidar javobgarlikni o‘z 
zimmasiga oladi. Bank kredit bo‘yicha qarzdorlik yuzaga kelgan 
taqdirda, o‘z xohishiga ko‘ra, undirishni bir vaqtning o‘zida yoki 
alohida-alohida tartibda qarzdorga ham, Sug‘urtalovchiga ham 
qaratish huquqiga ega;
- Sug‘urtalovchi Bank tomonidan qarzdorga nisbatan barcha 
da’vo va undirish choralari (sud, sud ijrochilari va h.k.) to‘liq 
tugatilishini sug‘urta tovonini to‘lashning majburiy sharti sifatida 
talab qilishga haqli emas;
- Sug‘urta tovoni to‘langandan so‘ng, Sug‘urtalovchiga faqat u 
to‘lagan summa doirasida qarzdorga nisbatan talab qilish 
(subrogatsiya) huquqi o‘tadi. Bunda qarzdordan mablag‘larni 
majburiy undirish jarayoni Bank va Sug‘urtalovchi tomonidan 
alohida yoki o‘zaro kelishuvga ko‘ra birgalikda amalga 
oshirilishi mumkin. Qarzdordan undirilgan har qanday mablag‘, 
birinchi navbatda, Bankning sug‘urta bilan qoplanmagan zarar 
qismini (shu jumladan, sug‘urta qoplamasiga kirmagan foiz, 
penya va sud xarajatlarini) to‘liq qoplashga yo‘naltiriladi, qolgan 
qismi esa Sug‘urtalovchiga uning to‘lagan tovoni ulushiga 
mutanosib ravishda o‘tkazib beriladi;
- Sug‘urtalovchi berilgan polislar, sug‘urtalangan kreditlar 
reyestri, kechikishlar va to‘langan tovonlar to‘g‘risidagi 
ma’lumotlarni jismoniy va yuridik shaxslar kesimida alohida 

holda bankka har oyning 5-sanasiga qadar elektron shaklda 
taqdim etib boradi;
- Sug‘urtalovchi bankning yozma roziligisiz mazkur shartnoma 
bo‘yicha o‘z majburiyatlarini uchinchi shaxsga o‘tkazmaydi.

13
Kredit qaytmaslik xatarining 
oldini olish bo‘yicha to‘liq 
majburiyat muddati

Kreditning to‘liq muddatiga (sug‘urtalovchi majburiyatlarining 
saqlanib qolishi 14-bandda belgilangan).

14 Shartnoma muddati

- Shartnoma imzolangan kundan boshlab shartnoma summasi 
to‘liq o‘zlashtirilgunga qadar amal qiladi;
- Sug‘urta tarifi shartnoma muddati davrida o‘zgartirilmaydi;
- Shartnoma tugatilganda, sug‘urtalovchi litsenziyasi 
to‘xtatilganda yoki kredit muddati tugagan taqdirda qarzdorlik 
mavjud bo‘lsa (shu jumladan, NPL holati kredit muddati 
tugashidan oldin yuzaga kelgan bo‘lsa), sug‘urtalovchining bank 
oldidagi majburiyatlari saqlanib qoladi.

15 Sug‘urta tovonini talab qilish 
va to‘lash tartibi

- Bank tovon puli uchun kredit hujjatlarining qisqa va elektron 
ro‘yxatini (reyestrdan ko‘chirma, kredit hisobvarag‘i 
ko‘chirmasi, elektron imzolangan kredit shartnomasi) taqdim 
etadi;
- Bank sug‘urta hodisasi yuzaga kelgan kundan boshlab 10 bank 
ish kuni ichida sug‘urtalovchiga yozma (elektron) talabnoma 
yuboradi;
- Sug‘urtalovchi talabnomani olgan kundan boshlab 10 bank ish 
kuni ichida ko‘rib chiqadi va sug‘urta tovonini to‘laydi yoki 
asoslantirilgan yozma rad javobini taqdim etadi;
- Sug‘urtalovchi qo‘shimcha hujjatlarni faqat bir marta, 
talabnoma olingan kundan boshlab 3 bank ish kuni ichida, 
ularning zarurligini asoslagan holda so‘rashi mumkin. Bunda 
ko‘rib chiqish muddati qo‘shimcha hujjatlar taqdim etilgunga 
qadar to‘xtatib turiladi;
- Sug‘urtalovchi to‘lovni kechiktirganda har bir kun uchun 
reyestr summasidan 0,5 foiz penya to‘laydi, to‘lanadigan penya 
summasi shartnoma summasining 50 foizidan oshmasligi lozim;
- Tovonni rad etish faqat quyidagi asoslar bo‘yicha (yopiq 
ro‘yxat) amalga oshiriladi, ularni isbotlash majburiyati 
sug‘urtalovchi zimmasida bo‘ladi:
a) kredit sug‘urta polisiga (reyestrga) kiritilmagan bo‘lsa;
b) bankning kredit ajratish mezonlari buzilganligi hujjatlar bilan 
isbotlangan bo‘lsa;
c) sug‘urta hodisasi sug‘urta davridan tashqarida yuz bergan 
bo‘lsa;
d) bank xodimlarining qasddan qilgan harakatlari sug‘urta 
hodisasiga sabab bo‘lganligi vakolatli organ qarori bilan 
tasdiqlangan bo‘lsa.

16 Bog‘lanish uchun aloqa 
telefonlari

78-150-93-39 (IP 416) Jurakulov Farrux Maxmadiyor o‘g‘li



kelishuvchilar: E.Abduraxmanov, K.Karimov, O.Almardanov
https://hujjat.brb.uz/?pin=uS75jQ47&id=33ded1b8-44f9-43c7-aa9e-253dd1ceb969


